
				এই পাতাটির মুদ্রণ সংশোধন করা প্রয়োজন। 
জীবনে ভুল
পিপাসাটা যে আরো বাড়িয়া যায়, সে বিষয়ট। তাহার আদপেই জ্ঞান ছিল না। বিবাহ করিয়া তিনি এক মাসের মধ্যেই বিলাতে গমন করিলেন। তাহার জীবনের সাধনার পূর্ণাহুতি তিনি সেইখানে দিবেন।
ডলি যতই বাল্য-কালের কথা মনে করিতে লাগিল, ততই তাহার অন্তরে আরো বেশী করিয়া বাজিতে লাগিল। এক একবার তাহার মনে হইতে ছিল, যদি রজনী বাবুর সহিত তাহার বিবাহ হইত, তাহা হইলে বোধ হয়। সে এ জীবনে সুখী হইতে পারিত। হিমাংশুর সহিত বিবাহ হওয়ায় সে ধন্য হইয়াছে, তথাপি তিনি বিদ্যায় উন্নতি সাধন করিলেও, নারী জাতির হৃদয়ের বেদন তিনি মোটেই বুঝিতেন না। যদি তিনি তাহা বুঝিতেন তাহা হইলে তিনি কখনই বিবাহের পর তাহাকে ছাড়িয়া অন্যত্র যাইতে পারিভেন না। কিন্তু হায়! মূখ্য নারী একবারও ভাবিতে পারিল না কাহার সুখের অশায় এই পুরুষ জাতি সমস্ত জীবন গাধার মতন খাটিয়া মরে ।
এই সমস্ত ভাবিতে ভাবিতে কখন যে রাত্রি আটটা বাজিয়া গেল, ডলি তাহ মোটেই টের পাইল না। কিশোর ঘরের মধ্যে আসিয়া তাহার বউদিকে অসময়ে সেই অবস্থায় শুইয়া থাকিতে দেখিয়া জিজ্ঞাসা করিল, “ই বৌদি! তুমি এমন সময় এখানে শুয়ে ?”

	        এই পাতাটি অন্য কোনো ভাষায় উপলব্ধ নয়।

